Scumond da publicaziun fin
gievgia, ils 16 da mars 2006, a las 11.00
Communicaziun a las medias
davart il quint 2005 dal chantun Grischun
Il quint dal chantun 2005 conferma la midada da la tendenza
Il quint 2005 serra cun in legraivel surpli dal retgav dad 80.7 milliuns francs. Expensas pli pitschnas e retgavs cleramain pli gronds – cunzunt pervi dal bun svilup economic – han chaschunà ina meglieraziun marcanta dal quint. Gia il quint 2004 ed il preventiv 2006 cun surplis dal retgav da bunamain 20 milliuns resp. da 40 milliuns francs premettevan in bun resultat. L'agen chapital è s'augmentà sin 115.5 milliuns francs. Las investiziuns nettas han pudì vegnir mantegnidas sin il stadi da l'onn precedent. Il grad da l'atgna finanziaziun importa 167.9%.
Il quint dal chantun 2005 cuntegna la quota che pertutga il chantun da 436.2 milliuns francs dal retgav extraordinari or da la vendita da las reservas d'aur da la banca naziunala svizra (BNS) che na vegnan betg pli duvradas per intents monetars. Quest retgav betg budgetà è vegnì duvrà – correspundentamain al conclus dal cussegl grond da la sessiun da december 2005 – cumplettamain per amortisar ils debits dal chantun. La part dal chantun al debit da la cassa da pensiun ha pudì vegnir pajada giu. Il debit sin las vias sco er las contribuziuns d'investiziun activadas èn vegnidas amortisadas a quasi 100 %. En il surpli dal retgav cumprovà dad 80.7 milliuns francs è resguardada in'attribuziun extraordinaria da meds publics generals al quint da las vias en la dimensiun da 10 milliuns francs. Uschia po il debit da las vias vegnir amortisà dal tuttafatg per la fin da l'onn 2005. Questa attribuziun extraordinaria sto anc vegnir approvada dal cussegl grond.
Ils custs totals dal quint current da 2'246.9 milliuns francs èn per 17.2 milliuns francs u per 0.8 % pli bass ch'il preventiv, e quai senza las grevezzas en connex cun l'utilisaziun dal retgav da l'aur da la banca naziunala svizra. Ils retgavs totals – senza il retgav extraordinari or dal retgav da l'aur da la BNS – èn s'augmentads visavi il preventiv per 77.7 milliuns francs u per 3.5% sin 2'327.6 milliuns francs. En cumparegliaziun cun il quint 2004 importa l'augment dal retgav rectifitgà schizunt 188.8 milliuns francs u 8.8%. Il surpli dal retgav realisà dad 80.7 milliuns francs correspunda ad ina meglieraziun da 60.4 milliuns francs envers il quint 2004.
Entradas pli grondas ed expensas totalas pli pitschnas
Da la vart da la rendita èn da gronda impurtanza las entradas pli autas or da las taglias chantunalas. Cun 695 milliuns francs surpassan las entradas da taglia il preventiv per circa 31 milliuns francs ed il quint 2004 per passa 32 milliuns francs (+4.8%). Da questas entradas supplementaras cumpareglià cun il preventiv pertutgan 11 milliuns francs las taglias sin las entradas e sin la facultad da las persunas natiralas e 17 milliuns francs las taglias sin il gudogn e sin il chapital da las persunas giuridicas. La consegna dal gudogn da la banca chantunala grischuna al chantun da 59.7 milliuns francs (+20.7 milliuns francs inclusiv la cumpensaziun da la garanzia chantunala da 2.1 milliuns francs) – cumprovada en ils retgavs da facultad – ha surpassà cleramain il preventiv. Ils ulteriurs retgavs nets da facultad han gì in resultat ch'è per 17.2 milliuns francs pli aut che budgetà. Da quels pertutgan 5 milliuns correcturas da valitaziun d'immobiglias e vaglias. In'ulteriura meglieraziun visavi il preventiv da totalmain 11.4 milliuns francs resulta tar las cumpensaziuns. 

Da la vart dals custs èn vegnids sbursads 5.3 milliuns francs damain che planisà per il sectur dal persunal. La reducziun da las expensas per il mantegniment da las vias sco er ils custs reducids per l'intermediaziun d'energia, per taxas da banca, per il sectur d'asil e per il WEF han chaschunà ch'ils custs reals èn stads per 11.7 milliuns francs pli bass cumpareglià cun il preventiv. Dapi che differents projects e che differentas acquisiziuns n'han betg pudì vegnir realisads en la dimensiun previsa, èn restads ils custs per amortisaziuns ordinarias sin bains reals per 3.9 milliuns francs pli bass che las calculaziuns dal preventiv. Las contribuziuns chantunalas a terzas persunas èn medemamain sa reducidas marcantamain cumpareglià cun il preventiv (- 21.3 milliuns francs) e restan per circa 4 milliuns francs sut la valur da l'onn precedent. Sin fundament d'ina bunificaziun da rendaquint da l'onn precedent resulta per las contribuziuns a la AVS/AI ina distgargia da var 9.2 milliuns francs. Medemamain sut las aspectativas dal preventiv sa chattan differentas contribuziuns en il sectur da la sanadad (- 8.6 milliuns francs) e da la furmaziun (- 2 milliuns francs). Perencunter èn vegnids sbursads circa 4 milliuns francs dapli che previs a vischnancas per las prestaziuns da sustegniment e per il pajament anticipà d'aliments. 

Las expensas totalas dal quint da las vias èn sa reducidas levamain cumpareglià cun l'onn precedent e quai per 10 milliuns francs sin 376.1 milliuns francs. La finanziaziun speziala demussa – senza resguardar las prestaziuns da contribuziun extraordinarias e nunbudgetadas per liquidar dal tuttafatg il debit sin las vias da totalmain 85 milliuns francs – in surpli da custs dad 8.6 milliuns francs, cumpareglià cun ils 18.6 milliuns francs budgetads.
Mantegnì il volumen d'investiziun 
A donn e cust dal quint d'investiziun èn vegnids sbursads – excepì il debit da la cassa da pensiun ch'è vegnì surpiglià – totalmain 375.7 milliuns francs (onn precedent 404.2 milliuns francs). Da quels pertutgan 149.6 milliuns francs (onn precedent 167.1 milliuns francs) il quint da las vias. 

Il volumen d'investiziuns brut ch'il cussegl grond ha permess en il preventiv 2005 (senza la quota al debit da la cassa da pensiun da 381 milliuns francs) è vegnì surpassà per 4 milliuns francs. Las investiziuns per las vias naziunalas èn restadas per 16.4 milliuns francs e las expensas per ils projects substitutivs da la polizia chantunala e per las acquisiziuns d'informatica per 7.2 milliuns francs pli bassas ch'ils meds mess a disposiziun. Perencunter èn vegnids pajads passa 41 milliuns francs dapli che budgetà sco contribuziuns transitoricas da la confederaziun per meglieraziuns tecnicas da la VR. Suenter avair deducì las entradas d'investiziun da 227.5 milliuns francs (onn precedent 256.2) e senza la part al deficit da la cassa da pensiun chantunala restan investiziuns nettas che ston vegnir finanziadas dal chantun da 148.2 milliuns francs (onn precedent 148.0 milliuns francs). La quota d'investiziun, q.v.d. la quota da las expensas d'investiziun rectifitgadas vid las expensas totalas consolidadas (incl. contribuziuns transitoricas) è restada in pau enavos cun 18% cumpareglià cun l'onn precedent (19.4%).

Fitg bun resultat da finanziaziun
Il quint current che serra cun in resultat positiv distgargia considerablamain il quint da finanziaziun. La summa totala dals meds finanziads sez da 248.9 milliuns francs (senza il retgav da l'aur da la BNS) è per 117.2 milliuns francs pli auta che la valur budgetada e per 73.5 milliuns francs pli auta ch'il resultat da l'onn precedent. Da la cumparegliaziun dals meds finanziads sez e da las investiziuns nettas decisivas da 148.2 milliuns francs resulta in surpli da finanziaziun da 100.7 milliuns francs resp. in grad d'atgna finanziaziun da las investiziuns nettas da 167.9 % (onn precedent 118.5 %). Cun il surpli èn vegnids reducids debits e la liquiditad dal chantun è vegnida meglierada.
Remartgas finalas e perspectivas
La buna bilantscha è cunzunt ina consequenza da las mesiras da spargn realisadas en moda rigurusa e da las entradas supplementaras nunspetgadamain autas. Cun quest resultat s'augmenta l'agen chapital dal chantun a passa 115 milliuns francs. In agen chapital da la medema summa è vegnì cumprovà per l'ultima giada l'onn 1998 (113.2 milliuns francs). 

Cun finanziar cumplettamain la cassa da pensiun chantunala ha pudì vegnir pajada giu ina greva ipoteca. Cun ils daners affluids la stad 2005 or da la vendita da l'aur da la BNS èsi plinavant stà pussaivel da reducir ulteriurs debits e pia da meglierar uschia considerablamain la situaziun finanziala.
Cun il quint 2005 han pudì vegnir realisadas tut las finamiras impurtantas per la politica da finanzas. Il resultat positiv ch'è vegnì cuntanschì l'onn precedent per l'emprima giada dapi ditg ha pudì vegnir augmentà l'onn 2005. Per l'avegnir è quai d'ina impurtanza decisiva. Al chantun smanatschan grondas perditas da rendita numnadamain en connex cun la proxima revisiun da la lescha da taglia. Gia per dumagnar questas grevezzas supplementaras èsi indispensabel d'impunder er vinavant ils daners publics en moda spargnusa e prudenta. 

	IL QUINT 2005 DAL CHANTUN GRISCHUN EN INA SURVISTA

	
	
	
	
	
	
	 

	Quint
	 
	Quint
	Preventiv
	Divergenza

	2004
	 
	2005
	2005
	dal preventiv

	milliuns francs
	 
	milliuns francs
	 
	%

	 
	QUINT CURRENT
	 
	 
	 
	 
	 

	 
	 
	 
	 
	 
	 
	 

	2'118.5
	Total dals custs
	2'758.1
	2'264.1
	494.0
	 
	21.8

	2'118.5
	Total senza amortisaziuns extraordinarias
a quint dal retgav da l'aur da la BNS
	2'246.9
	2'264.1
	-17.2
	 
	-0.8

	 
	da quel:
	 
	 
	 
	 
	 

	312.9
	custs da persunal
	315.5
	320.8
	-5.3
	 
	-1.7

	290.0
	custs reals
	300.0
	311.7
	-11.7
	 
	-3.8

	22.6
	tschains passivs
	28.8
	31.9
	-3.1
	 
	-9.7

	152.1
	amortisaziuns ordinarias sin la facultad administrativa
	166.7
	173.5
	-6.8
	 
	-3.9

	17.1
	amortisaziuns suppl. sin la facultad administrativa
	80.1
	82.1
	-2.0
	 
	 

	503.3
	contribuziuns chantunalas a terzas persunas
	499.4
	520.7
	-21.3
	 
	-4.1

	419.4
	contribuziuns transitoricas
	423.5
	425.1
	-1.6
	 
	-0.4

	12.7
	contribuziuns extraordinarias al quint da las vias
	10.0
	0.0
	10.0
	 
	 

	 
	 
	 
	 
	 
	 
	 

	2'138.8
	Total dal retgav
	2'838.8
	2'249.9
	588.9
	 
	26.2

	2'138.8
	Total senza quota dal retgav da l'aur da la BNS
	2'327.6
	2'249.9
	77.7
	 
	3.5

	 
	da quel:
	 
	 
	 
	 
	 

	662.9
	taglias
	695.0
	664.0
	31.0
	 
	4.7

	52.4
	tschains d'aua, regals e concessiuns
	51.2
	50.6
	0.6
	 
	1.2

	80.2
	retgavs da facultad
	92.4
	57.7
	34.7
	 
	60.1

	154.5
	indemnisaziuns
	163.4
	152.0
	11.4
	 
	7.5

	155.2
	parts vi da las entradas federalas
	232.2
	232.1
	0.1
	 
	0.0

	193.7
	contribuziuns da la confederaziun per l'agen quint
	211.5
	216.3
	-4.8
	 
	-2.2

	419.4
	contribuziuns transitoricas
	423.5
	425.1
	-1.6
	 
	-0.4

	 
	 
	 
	 
	 
	 
	 

	20.3
	Surpli dal retgav
	80.7
	 
	94.9
	 
	 

	 
	Surpli d'expensas
	 
	-14.2
	 
	 
	 

	 
	 
	 
	 
	 
	 
	 

	 
	QUINT D'INVESTIZIUN
	 
	 
	 
	 
	 

	 
	 
	 
	 
	 
	 
	 

	404.2
	Investiziuns bruttas
	757.0
	771.8
	-14.8
	 
	-1.9

	404.2
	Investiziuns bruttas senza 
part al deficit da garanzia da la cassa da pensiun
	375.7
	371.8
	3.9
	 
	1.0

	 
	da quellas:
	 
	 
	 
	 
	 

	160.5
	vias ed ulteriuras construcziuns bassas
	144.0
	160.1
	-16.1
	 
	-10.1

	8.0
	construcziuns autas
	6.4
	7.0
	-0.6
	 
	-8.6

	4.0
	mobiglias, maschinas, indrizs
	5.7
	12.9
	-7.2
	 
	-55.8

	0.1
	emprests da daners e participaziuns
	3.9
	4.0
	-0.1
	 
	-2.5

	86.6
	contribuziuns chantunalas ad investiziuns
	83.7
	85.1
	-1.4
	 
	-1.6

	141.1
	contribuziuns d'investiziun transitoricas
	131.6
	101.5
	30.1
	 
	29.7

	0.0
	part al deficit da garanzia da la cassa da pensiun
	381.3
	400.0
	-18.7
	 
	-4.7

	 
	 
	 
	 
	 
	 
	 

	256.2
	Entradas d'investiziun
	227.5
	212.7
	14.8
	 
	7.0

	 
	da quellas:
	 
	 
	 
	 
	 

	112.0
	contribuziuns da la confederaziun per l'agen quint
	92.7
	109.5
	-16.8
	 
	-15.3

	141.1
	contribuziuns transitoricas
	131.6
	101.5
	30.1
	 
	29.7

	 
	 
	 
	 
	 
	 
	 

	148.0
	Investiziuns nettas I
	529.5
	559.1
	-29.6
	 
	-5.3

	 
	 
	 
	 
	 
	 
	 

	148.0
	Investiziuns nettas II 
(senza deficit da garanzia da la cassa da pensiun)
	148.2
	159.1
	-10.9
	 
	-6.9

	 
	 
	 
	 
	 
	 
	 

	
	
	
	
	
	
	

	Quint
	 
	Quint
	Preventiv
	Divergenza

	2004
	 
	2005
	2005
	dal preventiv

	milliuns francs
	 
	milliuns francs
	 
	%

	 
	 
	 
	 
	 
	 
	 

	 
	QUINT DA FINANZIAZIUN
	 
	 
	 
	 
	 

	 
	(senza retgav da l'aur da la BNS e senza finanziaziun restanta da la CP)
	 
	 
	 
	 
	 

	148.0
	investiziuns nettas II
	148.2
	159.1
	-10.9
	 
	-6.9

	175.4
	atgna finanziaziun
	248.9
	131.7
	117.2
	 
	89.0

	27.4
	surpli da finanziaziun
	100.7
	 
	128.1
	 
	467.5

	 
	deficit da finanziaziun
	 
	-27.4
	 
	 
	 

	118.5%
	grad d'atgna finanziaziun
	167.9%
	82.8%
	 
	 
	 

	 
	(atgna finanziaziun en % da las investiziuns nettas II)
	 
	 
	 
	 
	 

	 
	 
	 
	 
	 
	 
	 

	
	
	
	
	
	
	

	Quint
	 
	Quint
	Preventiv
	Divergenza

	2004
	 
	2005
	2005
	dal preventiv

	milliuns francs
	 
	milliuns francs
	 
	%

	 
	 
	 
	
	 
	 
	 

	 
	QUINT GENERAL
	 
	
	 
	 
	 

	 
	(senza retgav da l'aur da la BNS e senza finanziaziun restanta da la CP)
	 
	
	 
	 
	 

	 
	 
	 
	
	 
	 
	 

	2'080.5
	expensas totalas consolidadas I *)
	2'093.3
	2'110.9
	-17.6
	 
	-0.8

	2'107.9
	entradas totalas consolidadas I *)
	2'194.0
	2'083.5
	110.5
	 
	5.3

	 
	 
	 
	
	 
	 
	 

	 
	*) inclusiv contribuziuns transitoricas

